
દુર્ગાસૂક્તમ્

॥ અથ દુર્ગા સૂક્તમ્॥
ૐજાતવેદસે સુનવામ સોમ મરાતીયતો નિદહાતિ વેદઃ ।
સ નઃ પર્ષદતિ દુર્ગાણિ વિશ્વા નાવેવ સિન્ધું દુરિતાઽત્યગ્નિઃ॥ ૧॥
તામગ્નિવર્ણાં તપસા જ્વલન્તીં  વૈરોચનીં
કર્મફલેષુ જુષ્ટામ્  । દુર્ગાં દેવીꣳ શરણમહં
પ્રપદ્યે સુતરસિ તરસે નમઃ॥ ૨॥
અગ્ને ત્વં પારયા નવ્યો અસ્માન્થ્સ્વસ્તિભિરતિ દુર્ગાણિ વિશ્વા ।
પૂશ્ચ પૃથ્વી બહુલા ન ઉર્વી ભવા તોકાય તનયાય શંયોઃ॥ ૩॥
વિશ્વાનિ નો દુર્ગહા જાતવેદઃ સિન્ધુન્ન નાવા દુરિતાઽતિપર્ષિ  ।
અગ્ને અત્રિવન્મનસા ગૃણાનોઽસ્માકં બોધ્યવિતા તનૂનામ્॥ ૪॥
પૃતના જિતꣳ સહમાનમુગ્રમગ્નિꣳ હુવેમ પરમાથ્સધસ્થાત્ ।
સ નઃ પર્ષદતિ દુર્ગાણિ વિશ્વા ક્ષામદ્દેવો અતિ દુરિતાત્યગ્નિઃ॥ ૫॥
પ્રત્નોષિ કમીડ્યો અધ્વરેષુ સનાચ્ચ હોતા નવ્યશ્ચ સથ્સિ ।
સ્વાઞ્ચાગ્ને તનુવં પિપ્રયસ્વાસ્મભ્યં ચ સૌભગમાયજસ્વ॥ ૬॥
ગોભિર્જુષ્ટમયુજો  નિષિક્તન્તવેન્દ્ર વિષ્ણોરનુસંચરેમ ।
નાકસ્ય પૃષ્ઠમભિ સંવસાનો વૈષ્ણવીં  લોક ઇહ માદયન્તામ્॥ ૭॥
ૐ કાત્યાયનાય વિદ્મહે કન્યકુમારિ ધીમહિ । તન્નો દુર્ગિઃ   પ્રચોદયાત્॥
॥ ઇતિ દુર્ગા સૂક્તમ્॥
ૐશાન્તિઃ શાન્તિઃ શાન્તિઃ॥

તૈત્તિરીયારણ્યકમ્ ૪, પ્રપાઠકઃ ૧૦, અનુવાકઃ ૨

